
				এই পাতাটির মুদ্রণ সংশোধন করা প্রয়োজন। 
छूणैग्न जक -cवथंघ गंडांड ?’ 雷5
কৈকেয়ী । ( করতালি দিয়া ) হ্যা ২, বেশ বোলেছিল, তা মহারাজ যেরূপ সত্যবাদী, একবার জঙ্গীকার কোরলে জার না বোলতে পারবে না, সে হবে, মাইfর । ভরত রাঙ্গ ছবেই,—
মন্থর । তার পর ওমৃনি গরম২ সেই কথার উপর বোলবে, যে এক বরে ভরতকে রাজ্যভার দাও, আর অন্য বরে রামকে চোদ্দ বৎসর বনে পাঠাও ।
কৈকেয়ী । ( বিমৰ্ষভাবে ) কেন মন্থরে । শেষেরটা কি প্রয়োজন? এটাতে আমার মন সোরছে না ।
মন্থর । ওলে নেকি ! যেমন আগেরটী, শেষেরট ততোধিক আবশ্বক, প্রজালোকে রামকে যেরূপ ভালবাসে, সে রাজ্যে থাকতে কখনই ভরতকে রাজা হোতে দেবে না, তা হোলে ও বর নোয়াই বেরথ হবে, কিন্তু রাম বনে গেলে চক্ষের আড়াল হোল, তা হলে আর সকলের তার ওপোর ততটা মায়া থাকবে না, তার পর ভরত চোদ্দ বছরের বুধ্যে সবাইকে বশ কোরে নেবে, শেষে রাম দেশে ফিরে এলেও আর কোন ভয় মাই, তখন আর কে তার দিকে হবে ? তাকে রাজ্যে প্রবেশ কোরতে না দিলেও হবে । -
কৈকেয়ী। দেখ মন্থর তোর যে কি আশ্চর্ষ্য বুদ্ধি, ত। আমি বুঝতে পারি না, পুরুষ মানুস কোথা লাগে, কিন্তু বাছা! মহারাজ যে এ কথায় রাজী হবে, এমন তো বুঝায় না, তবে রাম ষে রকম সুছেলে, সে মহারাজের প্রতিজ্ঞার কথা শুনৃলে আর ঘরে থাকবে না, উঃ ! তা হলেই সকলের সর্বনাশ হবে, মাগো ! কথাটা ভাবলে যেন গা শিউরে ওঠে ।

